
Swidzidziharisi swa "ntirho wa vutshila" swi tekiwa eORTIA 

Tshwane, 6 Sunguti 202 - Vaofisiri va Khasitomo va Vukorhokeri bya Xibalo bya 

Afrika-Dzonga va tekile 23 wa tikhilogiramu ta swidzidziharisi swa nakhotiki leswi 

vumbiweke leswi tumbetiweke tanihi ntirho wa vutshila, leswi pimanisiweke eka nkoka 

wa le xitarateni wa R37-million, eka vuhlayiselo bya tinhundzu bya Rivala ra 

Swihahampfhuka ra Misava ra OR Tambo vhiki leri. 

Vaofisiri va Khasitomo a va ri ku endleni ka nkambelo wa vona loko va hlangana na 

bokisi leri a ri kongome eNew Zealand. Bokisi a ri ri na tiayitheme ta ntirho wa vutshila 

leti vumbiweke leti a ti ehleketelerisa. Vaofisiri va tirhisile khiti yo kambela 

swidzidziharisi swa nakhotiki naswona swin'wana swa tiayitheme swi kombisile ku va 

swi ri na crystal meth, leyi tikaka 10kg. 

Xikambelwana hi Vukorhokeri bya Maphorisa bya Afrika-Dzonga (SARS) eka 

tiayitheme tin'wana xi kombisile fentanyl leyi tikaka 13kg. Nakhotiki yi nyiketiwile SAPS 

ku lavisisiwa ku ya emahlweni. 

Khomixinara wa SARS Edward Kieswetter u ndhundzhuzerile vurhonwana bya 

Vaofisiri va khasitomo lava vhumbunuleke swidzidziharisi swa nakhotiki. "Khasitomo 

ya SARS yi ta tirhisa matshalatshala hinkwawo eku yimiseni ka rhumelo wa tinhundzu 

ematikweni mambe na ntundzo wa swidzidziharisi swa nakhotiki na nchumu wihi na 

wihi lowu nga riki enawini lowu vangaka mbaviseko na ku tikeriwa emindyangwini, 

ngopfungopfu vantshwa va yona.  

"Vangungumerisi va swidzidziharisi va fanele ku tiva leswaku Xiyenge xa hina xa 

Khasitomo xi tinyiketerile hi ku hetiseka eka xikongomelo lexi, naswona xi ta tirha 

handle ka nchavo kumbe yimelelo ehenhla ka swigevenga sweswo leswi 

tinghenelerisaka eka vuxavisi bya swidzidziharisi. Va fanele va tiva leswaku va ta 

hlangana na matimba hinkwawo ma nawu" ku vurile Khomixinara Kieswetter. 

Ku kuma vuxokoxoko hi xitalo, tihlanganise na SARSMedia@sars.gov.za 

Vona swifaniso laha hansi. 

